
MAKTABGACHA 
YOSHDAGI BOLALARNING 
RIVOJLANISHIDA QURISH-

YASASH FAOLIYATLARINI 
TASHKIL ETISHNING 

AHAMIYATI
Sultonova Nurxon Anvarovna

Qo‘qon davlat universiteti Maktabgacha ta’lim kafedrasi dotsenti
ORCID: 0009-0006-6647-7946
Annotatsiya: Maqolada maktabgacha yoshdagi bolalarning qurish-yasash faoliyatlarini to‘g‘ri tashkil etishning ularning 
har tomonlama rivojlanishidagi o‘rni yoritilgan. Pedagog va psixolog olimlarning tadqiqotlarida bolalar rivojlanishida qu -
rish-yasash faoliyatining turli jihatlari tahlil qilingan. Qurish-yasash faoliyatini tashkil etishning asosiy tamoyillari va shakl-
lari bayon etilgan.

Kalit so‘zlar: maktabgacha yosh, qurish-yasash, faoliyat, rivojlanish, mayda motorika, qo‘l, tafakkur, xotira, ijodiy fikrlash, 
ko‘nikma.
Abstract: The article discusses the role of properly organizing construction and constructive activities in the comprehen-
sive development of preschool children. The research of pedagogical and psychological scholars has explored various 
aspects of these activities in child development. The main principles and forms of organizing construction and construc-
tive activities are outlined.

Key words: preschool age, construction, activity, development, fine motor skills, hand, thinking, memory, creative 
thinking, skills.
Аннотация: В статье рассматривается значение правильной организации строительной и конструктивной дея-
тельности детей дошкольного возраста для их всестороннего развития. В работах педагогов и психологов проа-
нализированы различные аспекты влияния данной деятельности на развитие ребёнка. Изложены основные прин-
ципы и формы организации строительной деятельности.

Ключевые слова: дошкольный возраст, строительство, деятельность, развитие, мелкая моторика, рука, мыш-
ление, память, творческое мышление, навыки.

KIRISH
Maktabgacha ta’lim yoshidagi bolalarning har tomonlama rivojlanishida o‘yin va faoliyat turlarining ahami-

yati beqiyosdir. Ayniqsa, qurish-yasash faoliyati bolalarning kognitiv, emotsional-ijtimoiy va jismoniy rivojlanishi 
uchun muhim platforma hisoblanadi. Ushbu faoliyat orqali bolalar atrof-muhitni o‘rganish, muammolarni hal 
etish va ijodiy fikrlash ko‘nikmalarini egallaydilar. Qurish-yasash jarayoni bolalarda quyidagi ko‘nikmalarning 
shakllanishiga xizmat qiladi:
• Mayda motorika va qo‘l–ko‘z koordinatsiyasi: kichik detallarni birlashtirish va joyiga qo‘yish orqali barmoq-

larning nozik harakatlari rivojlanadi.
• Mantiqiy va fazoviy tafakkur: bolalar bino yoki ob’ektlarning shakli, hajmi va joylashuvini tasavvur qilishni 

o‘rganadilar hamda qismlarning butun bilan aloqasini anglay boshlaydilar.
• Ijodkorlik va tasavvur: bolalar o‘z g‘oyalarini real ob’ektlarga aylantirib, ijodiy salohiyatlarini namoyon 

etadilar, mavjud materiallardan yangi narsalar yaratishga intiladilar.
• Muammolarni hal etish: qurilish jarayonida yuzaga keladigan (masalan, minora qulashi) muammolarni hal 

qilish orqali bolalar tajriba orttiradilar va keyingi urinishlarda yangicha yondashuvlarni qo‘llaydilar.
• Matematik tushunchalar: shakllar, ranglar, hajmlar, balans va simmetriya kabi matematik tushunchalar 

bilan tanishadilar.
• Ijtimoiy-kommunikativ ko‘nikmalar: agar faoliyat guruhda tashkil etilsa, bolalar hamkorlik qilishni, muzokara 

olib borishni, bir-birini tinglashni va o‘z fikrlarini ifodalashni o‘rganadilar.

MAVZUGA OID ADABIYOTLAR SHARHI
Ko‘plab pedagog va psixolog olimlarning tadqiqotlarida bolalar rivojlanishida qurish-yasash faoliyatining 

turli jihatlari o‘rganilgan. Jumladan, rus psixologi L. S. Vygotskiy faoliyatni rivojlantiruvchi ta’lim va bolalar psi -
xologiyasiga oid ilmiy ishlari bilan tanilgan. Uning nazariyasida “zona blizhayshego razvitiya” (rivojlanishning 
eng yaqin zonasi) tushunchasi asosiy o‘rin tutadi. L. S. Vygotskiyga ko‘ra, qurish-yasash faoliyati bolaning 
aynan ushbu zonada ishlashi uchun qulay sharoit yaratadi. Bola kattalar yoki tengdoshlari bilan hamkorlikda 
mustaqil bajara olmaydigan vazifalarni bajarishni o‘rganadi.

“Ijodiy tasavvur va reallik” masalasida ham L. S. Vygotskiy qurish-yasash faoliyatida ijodiy tasavvurning 
muhim rol o‘ynashini ta’kidlagan. Uning fikricha, bu faoliyat orqali bola reallikni tasavvur qiladi, o‘z g‘oyalarini 
amalga oshiradi va atrof-muhitni anglash qobiliyatini rivojlantiradi.

A. N. Leontev faoliyat nazariyasining asoschilaridan biri bo‘lib, uning fikricha, faoliyat inson shaxsiyati 
shakllanishida asosiy rol o‘ynaydi. Qurish-yasash faoliyati bolaning predmetli-amaliy faoliyatini rivojlantiradi.

“Yetakchi faoliyat” tushunchasiga ko‘ra, maktabgacha yosh davrida o‘yin yetakchi faoliyat hisoblanadi. 
Biroq qurish-yasash faoliyati ham o‘yin bilan uzviy bog‘liq bo‘lib, uning muhim tarkibiy qismlaridan biridir. Bu 
faoliyat orqali bola atrof-muhitdagi ob’ektlarning xossalarini, ularning o‘zaro aloqalarini o‘rganadi. Bu esa uning 
idrok va tafakkur jarayonlarini boyitadi.

Rus psixologi A. V. Zaporojets bolalarda idrok va tasavvurning rivojlanishiga katta e’tibor qaratgan. Uning 
tadqiqotlarida qurish-yasash faoliyatining bolaning sezgi-motor va aqliy rivojlanishiga ta’siri yoritilgan.

“Sensor rivojlanish” borasida A. V. Zaporojets qurish-yasash jarayonida bolalar shakl, rang, hajm, propor-
siya kabi sensor etalonlarni o‘zlashtirishini ta’kidlagan. Ushbu faoliyat orqali bolalar predmetlarni tahlil qilish, 
ularning qismlarini ajratish va butunni qismlardan yig‘ish qobiliyatini rivojlantiradilar.

“Obrazli tafakkur” – A. V. Zaporojetsning fikricha, qurish-yasash obrazli tafakkurni rivojlantiradi, chunki 
bolalar o‘z g‘oyalarini moddiy shaklga keltirish jarayonida ob’ektlarning vizual obrazlari bilan ishlaydilar.

Pedagog-metodist Z. V. Lishtvan maktabgacha yoshdagi bolalarda qurish-yasash faoliyatini o‘rgatish meto-
dikasi bo‘yicha izlanishlar olib borgan. U qurilish materiallari bilan ishlash bolaning har tomonlama, ayniqsa, 
aqliy va estetik rivojlanishida muhim ahamiyatga ega ekanini ta’kidlagan.

“Qurish-yasash materiallarining ahamiyati” – Z. V. Lishtvan fikricha, yog‘och kublar, konstruktorlar va tabiiy 
materiallar kabi turli qurilish materiallaridan foydalanish bolalarning ijodiy salohiyatini oshiradi, fazoviy tasavvuri 
va mantiqiy fikrlashini rivojlantiradi.

“Rejalashtirish ko‘nikmalari” – Uning ta’kidlashicha, qurish-yasash faoliyati bolani o‘z ishini rejalashtirishga, 
maqsad qo‘yishga va unga erishish yo‘llarini topishga o‘rgatadi.

Pedagog-psixolog D. V. Mendjeritskaya bolalar o‘yinlari va ularning rivojlanishdagi o‘rnini o‘rgangan. Uning 
tadqiqotlarida qurish-yasash faoliyatining o‘yin bilan uzviy bog‘liqligi qayd etilgan.

“O‘yin va qurish-yasashning sintezi” – D. V. Mendjeritskaya fikricha, qurish-yasash faoliyati o‘yin konteks-
tida yanada samaraliroq bo‘ladi. Bolalar o‘zlari qurgan ob’ektlardan o‘yin davomida foydalanish orqali ularning 
funksional ahamiyatini anglaydilar. Bu esa ijodiy faoliyatga rag‘bat uyg‘otadi.

Yuqoridagi olimlar va pedagog-psixologlar fikrlari shuni ko‘rsatadiki, maktabgacha yoshdagi bolalarning 
qurish-yasash faoliyati quyidagi rivojlanish turlariga ijobiy ta’sir ko‘rsatadi:

Kognitiv rivojlanish: fazoviy tafakkur, mantiqiy fikrlash, diqqat, xotira va muammo yechish ko‘nikmalari 
shakllanadi.
• Sensor rivojlanish: shakl, hajm, rang, proporsiya kabi sensor etalonlarni o‘zlashtirishga yordam beradi.
• Ijodiy rivojlanish: tasavvur, fantaziya va ijodiy salohiyat ortadi.
• Jismoniy rivojlanish: mayda motorika va qo‘l–ko‘z muvofiqligi rivojlanadi.
• Ijtimoiy-kommunikativ rivojlanish: hamkorlik, muloqot va jamoada ishlash ko‘nikmalari shakllanadi.

Shu bois, maktabgacha ta’lim muassasalarida hamda uy sharoitida qurish-yasash faoliyatiga alohida e’tibor 
qaratish, bolalarga turli materiallar bilan erkin ijod qilish imkoniyatini yaratib berish muhim ahamiyat kasb etadi.

TADQIQOT METODOLOGIYASI
Maktabgacha yoshdagi bolalar bilan qurish-yasash faoliyatini samarali tashkil etish uchun bir qator metodik 

tamoyillarga amal qilish zarur. Avvalo, bolalarga turli shakl, hajm va teksturaga ega materiallardan foydala-
nish imkonini berish lozim. Masalan, Lego, yog‘och va magnitli konstruktorlar, shuningdek, tabiiy materiallar 
– shoxchalar, toshlar, qum, cho‘pchalar, barglar hamda qayta ishlangan buyumlar – qutilar, plastik butilkalar, 
karton g‘altaklar, mato bo‘laklari samarali vosita bo‘la oladi. Bundan tashqari, loy (plastilin), polimer loy, qog‘oz 
va qaychi kabi materiallar ham bolalarning didi, tasavvuri va motorikasini rivojlantirishda muhim ahamiyatga 
ega. Qurish-yasash jarayonida bolalarga erkinlik berilishi, ya’ni ular qurmoqchi bo‘lgan obyektni va foydalan-
moqchi bo‘lgan materiallarni mustaqil tanlashi ularning ichki motivatsiyasini kuchaytiradi va ijodiy fikrlashni 

faollashtiradi. Shu bilan birga, bola rejalashtirish va maqsad qo‘yish jarayoniga jalb qilinishi zarur, bu esa “Sen 
nima qurmoqchisan?”, “U qanday ko‘rinadi?”, “Qanday materiallar kerak bo‘ladi?” kabi savollar orqali amalga 
oshiriladi. O‘qituvchi yoki ota-ona bu jarayonda faqat yo‘naltiruvchi rolini bajarishi, bola o‘rniga topshiriqni 
bajarib qo‘ymasligi kerak. Aynan shunday yondashuv bola mustaqilligini oshiradi, muammolarni hal qilishda o‘z 
tajribasiga tayanishga o‘rgatadi. Faoliyat davomida xavfsizlik talablari ham e’tibordan chetda qolmasligi lozim. 
Ishlatiladigan barcha materiallar bolalar uchun xavfsiz bo‘lishi, ayniqsa o‘tkir, juda mayda yoki yutib yuborilishi 
mumkin bo‘lgan buyumlar ishlatilmasligi kerak. Qurilish yakunlangach, bola bilan birgalikda bajarilgan ish tahlil 
qilinadi, ya’ni undan nima qurgani, nima uchun aynan shunday shakl tanlagani, qanday qiyinchiliklarga duch 
kelgani haqida so‘raladi. Bunday muhokamalar bolalarning og‘zaki nutqini, mantiqiy fikrlashini va o‘z fikrini 
bayon qilish ko‘nikmasini rivojlantiradi. Ba’zida bolalarga ilhom manbai sifatida tayyor namunalar yoki rasmlar 
ko‘rsatish mumkin, ammo ularni aynan shu namunalarni takrorlashga majburlamaslik, erkin ijodiy yondashuvni 
saqlab qolish muhimdir. Shu tariqa, qurish-yasash faoliyatining to‘g‘ri tashkil etilishi maktabgacha yoshdagi 
bolalarning kognitiv, sensor, ijodiy, jismoniy hamda ijtimoiy-kommunikativ rivojlanishiga kompleks tarzda xizmat 
qiladi.

TAHLIL VA NATIJALAR
Qurish-yasash faoliyati bolalarda ijodkorlik, fazoviy tafakkur va muammolarni hal etish ko‘nikmalarini rivo-

jlantirishda muhim vosita hisoblanadi. Bu faoliyat turlari orasida konstruktiv o‘yinlar alohida o‘rin tutadi. Bolalar 
konstruktorlardan foydalanib uylar, mashinalar, robotlar va boshqa ob’ektlarni yasash orqali muayyan shakl va 
funksiyani uyg‘unlashtirishni o‘rganadilar. Bunday o‘yinlar fazoviy fikrlashni, muvozanatni va geometrik tasav-
vurni rivojlantiradi.

Mavzuli qurish-yasash faoliyati esa bolaning mavzuga doir tasavvurlarini modellashtirishga xizmat qiladi. 
Masalan, “Mening shahrim” yoki “Hayvonot bog‘i” kabi mavzular asosida qurilish jarayoni tashkil etilganda, bola 
konkret fikrlashga, tizimli tasniflashga va real hayotdagi obyektlar orasidagi aloqalarni anglashga o‘rgatiladi.

Ijodiy qurish-yasash faoliyati cheklovsiz ijod qilish imkoniyatini beradi. Bunda bolalar o‘z fantaziyasiga 
asoslanib, erkin shakllar va yangi obyektlar yaratadilar. Bu esa ularning estetik didini, innovatsion fikrlashini va 
o‘ziga xos yondashuvini shakllantiradi.

Shunday qilib, qurish-yasash faoliyatining mazkur turlari bolalarning kognitiv, ijodiy va amaliy rivojlanishini 
har tomonlama qo‘llab-quvvatlaydi.

XULOSA VA TAKLIFLAR
Maktabgacha yoshdagi bolalarning qurish-yasash faoliyatini to‘g‘ri tashkil etish ularning har tomonlama 

rivojlanishi uchun muhim ahamiyat kasb etadi. Mazkur faoliyat nafaqat o‘yin shaklidagi mashg‘ulot, balki 
o‘rganish, kashf qilish va shaxs sifatida shakllanish jarayonining ajralmas qismidir. Tarbiyachilar va ota- onalar 
ushbu faoliyatga yetarli darajada e’tibor qaratishlari, bolalarga erkin ijod qilish, tajriba orttirish va mustaqil 
fikrlash imkonini beruvchi sharoitlarni yaratishlari lozim. Buning uchun turli xil qurilish materiallari bilan ta’min-
lash, erkin tanlov imkoniyatini yaratish, pedagogik qo‘llab-quvvatlash va xavfsizlik talablariga qat’iy rioya etish 
muhim hisoblanadi. Qurish-yasash faoliyatini sistemali tashkil qilish orqali bolalarning kognitiv, sensor, ijodiy, 
jismoniy va kommunikativ rivojlanishiga samarali ta’sir ko‘rsatish mumkin.

2020.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

